
UUM ONLINE: Pengarah Pengurusan Latihan Tentera Darat, Brigedier Jeneral Dato' Hasim Jabar 
menyempurnakan Lawatan Pemeriksaan Tadbir Tahunan PALAPES UUM dan Lembaga Tauliah Kadet 
Tahun Akhir di UUM. 
  
Beliau memeriksa perbarisan Kawalan Kehormat Utama (KKU) sebelum Pemeriksaan Tadbir dan 
Lembaga Pentauliahan yang melibatkan 81 kadet, 33 staf dan 5 pegawai sukarela. 
  
Menurutnya, pemeriksaan ini diadakan untuk menilai kesiapsiagaan anggota PALAPES yang merangkumi 
pengurusan dokumen, perkara latihan dan pengurusan logistik. 
  
Lembaga Tauliah Pegawai Kadet Senior diadakan untuk memilih kadet yang benar-benar layak untuk 
ditauliahkan pada Ogos nanti di UTM Skudai. 
   
“Tahniah kerana berjaya dalam temuduga, segala rintangan dan cabaran yang ditempuhi sepanjang 
latihan merupakan pengorbanan yang perlu dilalui dengan tabah tanpa mengenal penat lelah sebelum 
bergelar seorang pegawai. 
  
“Latihan yang ditempuhi memerlukan kesabaran yang tinggi dan perlu dilalui dalam membentuk peribadi 
pegawai kadet yang mempunyai jati diri yang kental serta mampu bertindak rasional walaupun dalam 
keadaan tertekan,” ujarnya. 
  
Dalam pada itu, beliau menyeru para jurulatih untuk terus komited meningkatkan ilmu dan keupayaan 
dalam mendidik Pegawai Kadet pada masa akan datang dalam membentuk disiplin dan keyakinan 
mereka. 

